
Ano ang ibig sabihin ng 
bukas na pamamahala sa 

pagmimina?

Ang bukas na pamamahala sa 
pagmimina ay nagpapahiwatig ng 
katapatan ng mga namamahala 

nito. Kabilang na dito ang 
kumpanya ng mga minahan, ng 
gobyerno at ng organisasyon 

ng komunidad na itinalaga 
upang mamahala nito.

Ang pagsisiwalat ng kabuuan ng mga buwis, royalties at 
iba pang bayarin galing sa pagmimina ay isang paraan upang 
masigurado na ang mga benepisyo mula sa likas na yaman ng bansa 
ay mapupunta sa mga karapatdapat na tumanggap nito. Makakatulong 
din ito upang mabawasan o maiwasan ang mga agam agam at 
salungatan sa pagitan ng mga miyembro ng komunidad, mga angkop 
na ahensya ng gobyerno at ng mga kompanyang minahan. 

Ang Bantay Kita sa pamamagitan ng 
Proyekto ng Bukas na Pamamahala ng 
Pagmimina o “Open Mining Governance 
Project” ay lumikha ng isang materyal 
tungkol sa Impormasyon, Edukasyon 
at Komunikasyon para sa mga 
apektadong komunidad ng isang 
minahan sa Bataraza, Palawan. Ang 
materyal na ito ay inilaan para sa 
mga katutubo upang matulungan sila 
na malaman at maintindihan ang mga 
datos sa pagmimina. Ang materyal na 
ginamit sa proyektong 
nabanggit ay isang Infographic 
na nakatuon sa datos ng 
ROYALTY.

Ano ba ang 
ROYALTY?

Alinsunod sa Republic Act 8371 o ang Indigenous 
People Rights Act (IPRA) NCIP Administrative Order 
No. 01, ang mga katutubo ay mayroong karapatan 
na makinabang sa paggamit at pagkuha ng lupa at 
likas na yaman mula sa loob ng ancestral domain. 2

Ayon sa batas sa 
pagmimina o ang RA 7942, pagkatapos na 

makakuha ng Free and Prior Informed 
Consent (FPIC) ang isang proyekto ng minahan, 

ang mga katutubo ay kinailangang mabayaran ng 
ROYALTY na hindi bababa sa 1% ng kabuuang 

halaga ng mga mineral na namina (gross 
output). 



Ayon sa IPRA, ang royalty ay 
pamamahalaan ng isang 

rehistradong IPO ng NCIP. Ang IPO 
ay obligadong maglabas ng 
“annual audited financial 
statements” at bigyan ng 

kopya ang NCIP. Ang mga 
miyembro ay may 
karapatang ding 

malaman ang nilalaman 
ng Financial Report. 

Sino ba ang 
namamahala ng 

mga ROYALTY mula 
sa minahan?

Paano malalaman kung 
magkano ang ROYALTY na 
ibinibigay ng kumpanya?

Ang 
datos ng ROYALTY ay 

maaring malaman o makuha 
sa opisina ng mga sumusunod: 

Indigenous Peoples Organization (IPO), 
kumpanya ng minahan, National 

Commission on Indigenous Peoples (NCIP) 
at Mines and Geosciences Bureau (MGB) 

ng Department of Environment and 
Natural Resources (DENR). 

Isa ring paraan para makakuha ng datos ay sa pamamagitan ng 
PH-EITI Country Reports. Ang PH-EITI o ang Philippine Extractive 
Industry Transparency Initiative ay siyang nag-aayos ng mga datos 
patungkol sa pagmimina na karaniwang galing sa gobyerno at sa mga 
kumpanya ng minahan. Kasama sa mga datos na ito ang halaga ng 
royalty na ibinibigay ng mga kumpanya sa mga katutubo, iba pang 
benepisyo tulad ng Social Development and Management Program 
(SDMP), halaga na ipinamamahagi sa national at lokal na pamahalaan at 

ang ilan pang mahalagang datos patungkol sa pagmimina.  



Ano ang papel ng 
NCIP sa royalty? Pagsubaybay ng NCIP sa datos ng 

royalty. Ang mandato ng NCIP ay 
magmonitor ng royalties at ng mga proyekto 

at programa ng organisasyon. Ang PH-EITI Reports ay 
naglalathala ng datos ng ROYALTY base sa ulat ng NCIP at ng 

kumpanya ng minahan. Kinakailangan mapaigting ang 
mekanismo ng pagsusubay, pagpapatunay,  at 

pagkukumpara ng mga datos na inuulat ng minahan sa 
mga datos na nakalagay sa tala ng IPO gayundin sa 
pagsisiwalat sa lahat ng miyembro ng komunidad. 

Ang mga karanasan ng mga katutubong komunidad 
tungkol sa usapin ng royalty sa Palawan: 
 
Ang pagsiwalat ng buo at totoong pinansyal na datos ng isang 
organisasyon ay isang paraan upang maging bukas ang isang 
pamamahala. Itong mga datos na ito ay maaring makuha ng 
sinumang nais makaalam. Ang pagiging bukas ay maari din 
maapektuhan ng mga sumusunod na sitwasyon:

Hindi magkatugma sa paraan ng pag-uulat. Ang 
paraan ng pag-uulat ng mga datos ng kumpanya 
ng minahan at ng Indigenous Peoples Organization 
(IPO) ay hindi magkatugma. Kadalasan, ang datos na 
inuulat ng kumpanya ng minahan sa PH-EITI ay 

kabuuang halaga ng royalty sa loob ng isang taon. Ang halagang ito ay hindi binibigay ng isang bagsakan sa 
IPO kundi hinahati sa loob ng apat na quarters. Nakabase lamang ang ulat ng IPO sa aktwal na natatanggap 
na kadalasan ay hindi pa naisama ang natitirang halaga sa last quarter kung kaya’t nagkakaroon ng hindi 
pagkakatugma.

Limitadong access sa impormasyon. Ang mga datos at ilang impormasyon ay maaring 
buo at totoo ngunit kadalasang hindi nakakarating sa lahat ng miyembro ng katutubong 
komunidad. Ang mga datos na ito madalas hawak lamang ng mga opisyal ng IPO. Isang 
sistema o mekanismo ng pagsisiwalat ang dapat pagtibayin upang ang ito ay malaman ng 
lahat. 

Pagpataw ng buwis sa royalty. Hindi malinaw sa IPO at ng miyembro ng katutubong 
komunidad na ang royalty ay kailangan pa ring kaltasan ng 20% na withholding tax 
alinsunod sa Tax Code ng Pilipinas. Sa karanasan ng Bataraza , ang 20% Final Tax ay 
kinakaltas sa bawat tsekeng natatanggap mula sa kumpanya ng minahan. Ito ang 
kadahilanan kung kaya nagkakaroon din ng hindi pagkakatugma ang datos na inuulat ng 

kumpanya sa PH-EITI at ang datos ng IPO. Ang ulat sa PH-EITI ay ang kabuuang royalty na wala pang kaltas 
na buwis habang ang ulat sa IPO ay mayroon ng bawas. 

Ano ang kalahagahan ng 
bukas na pamamahala 

sa pagmimina?

At magiging mas 
maayos din ang pagpaplano 

at pagdedesisyon sa 
pamamahala ng 

likas yaman.

Maraming benepisyo para 
sa komunidad ang 

pagbubukas at pagsisiwalat 
ng mga datos ukol sa 

minahan 

Tama! Kung bukas sa 
lahat ang impormasyon 
mapapanatili ang tiwala 

ng tao.

Anu-ano ang mga dapat 
nating gawin para panatilihing 

bukas sa lahat ang impormasyon 
ukol sa pagmimina? 

Maaari nating gamitin 
ang PH-EITI Country Reports 

bilang daan sa agarang 
pagkakaroon ng kaalaman 

patungkol sa royalty at iba 
pang mga benepisyo.

Ilapit 
ang mga datos sa mga 

komunidad tulad ng naging karanasan 
sa proyektong OMG. Gawin din ito sa iba pang 
minahan sa buong bansa at isama na ang lahat 
na datos  sa benipisyong  natatanggap ng mga 

katutubo tulad ng ROYALTY at NON-Royalty 
benefits, tulad ng SDMP, EPEP, CSR, at iba 

pang benepisyo.Ipagpatuloy ang pag-aaral 
at pagsasanay sa mga 

miyembro ng komunidad 
tungkol sa epektibong 
pamamahala ng likas na 

yaman.

Isabatas ang EITI Bill na 
mag-oobliga sa iba pang 

minahan na mag-ulat ng mga 
mahahalagang datos 

patungkol sa pagmimina.

